
Gourmathman

Leeri yendo, sida yianu po : Taa mani li jagili

Piiga n cilie, o danyenli, maadi mani veyiyasi (VIH) leni sida maama yi cogidiegu nni !

Binli kuli, piiga n cilie, o danyenli, niba tudatuda li ƒandunli nni n yen goa ki tiadi, ban …ani ƒanduna nni yaa daali ki baa moa leni sida yianu. Laa daali n lingi yaala tie ki tundi bi niba veyiyasi (VIH) leni sida yianu po, ki go paa ba li papaali ban fidi ki soani a tuona. Cogibicanbaanba leni bi caga yaa n moa bi yeƒanma po tuonli n tugi yuli laa daali, yaala n tie veyiyasi wubidi po, ki go maadi ki paa u paalu yaala n tie mi buuma leni ƒanduna todima po.

Nani 2007 binli, ban …ani yaa daali ki baa moa leni sida a tuona baa u paalu yeni, ƒanduna wubidi cagili yaali ke bi yi iye (IE) yeni mia cogibicanbaanba n taani leni bi canbaan lieba leni bi cogibila ki soani laa tuona 2008 binli piiga n cilie, o danyenli atani daali, ti cogidiedi nni, a cogidiena nni leni cogibicanbaanba caga yaa n moa bi yeƒanma po (sendika) taana nni. Nani “Leedi yendo sida po” n tie li mayucianli, ƒanduna cogibicanbaanba baa …ii iye (IE) leni ti wubidi findima tuonsoandiegu (Edese = EDC) n bili yaa tuona po, ki paa sida bangima bi cogibila leni bi canbaanlieba. Ti tama ke bi yaa cili ki soani laa tuona, li yaa puoli bi baa fidi ki soani tuontoana yaa n liebi leni veyiyasi leni sida yianu, lani mo, li binli kuli nni.

Yin baa soani yaa tuonli yeni baa todi, yinba, yi canbaanlieba leni yi cogibila n bandi sida n tie yaala, ki go todi yin cogini li cogu ki dagidi leni a cogibila ƒantaadicele. Li tuonli yeni baa yaa tie bangiipuginme a caga nni. Bi bogini laa bangiipuginma ki baa teni bi niba n luodi bi pala ki boe veyiyasi leni sida boeli. Bi waani ticianli po li tuonli yeni majaciama, ke bi baa fidi ki tabini li a cogidiena nni, canbaanba diena nni leni bi caga diena nni maama n baa todi ban fidi ki yaa diidi li ki tuuni li binli kuli nni.

Yi yaa taani ki soani laa tuonli leni yi cogibila leni yi canbaanlieba, yi baa fidi ki taa li jagili ki todi ban …ani yaa daali ƒanduna nni ki baa moa leni sida yeni , a tuona n baa u paalu ki pugini.

Leedi yendo sida po dinla, ki go taa li jagili li binli kuli nni

“Leedi yendo sida po”tuonli

Ki soani li tuonli

Yua kuli baa fidi ki soani laa tuonli leedi yendo, ban …ani yaa daali ƒanduna nni ki baa moa leni sida, leni a cogibila, cogibicanbaanba leni nitoaba yaaba n tuuni ku cogidiegu kani. Yi kan yaa tie veyiyasi (VIH) leni sida bando ka. Yi kpajali li tie ki todi bi niba n luodi bi pala ki boe, kelima lani bebe n baa fidi ki teni ban soani yaa tuona n cuubi leni veyiyasi leni sida.

Yaala n moani ki cie n tie ki teni canbaanba, bi canbaanlieba leni a cogibila n fidi ki taani ki kali ki boe, ki waani bi yantiana ban bua maama, ki go fidi ki boe leni toaba. Veyiyasi leni sida tie yaa boeli ke bi niba ki bua kelima li yabi ki liebi leni laabaali poadima, mi sengima, mi gagidisienma. Maama n baa todi bi niba n fidi ki boe ƒama, li li ƒani yin fidi :

· ki faali li boeli

· ki buali yaa buali ke yinba yiba ki bani i lebidima

· ki bandi ki pegidi yaa maama n sengidi ki go gagidi ki siendi.

Ki faali li boeli 

Yi baa le yaala n ƒua ne nni tundiba, yi baa todi yi yin fidi ki boe ƒama. Yini n tie :

· ki bili li boeƒanli sanbila

· ki paagi yaaba n boe pala, ki tuo yua kuli n waani wan nua maama baa bi niba yantiana yaa ki tie yenma.

Ki buali yaa buali ke yinba yiba ki bani i lebidima

Li fidi ke yii pia i buali yeni kuli lebidima. Li yaa sua ke yi kan fidi ki lebidi bualu, yi baa fidi ki yedi, “n kan fidi ki lebidi yi, ama n baa lingi laabaali yi po”. Li yaa puoli, yi baa fidi ki buali ki baa laabaali laafia tundikoa kani, yi jaali logitodiegu kani bi logitodieciangu kani, ki waani li cagili. Yi go baa fidi ki teni bi taantieba n tieni bi yuceli lingima li boeli yeni majali po, ki bogini boetoali, maama n baa teni yin bandi ban baa yaa laabaali yeni yaa tiegi. Làa× ƒani ban paa bi niba yaa laabaali n ki tiegi.

Ki bandi ki pegidi yaa maama n sengidi ki go gagidi ki siendi

Maama n baa teni yin ƒanbi ki waani ke mi sengima leni mi gagidisienma ki ƒani, kuani mani li boeli nni yaa maama n ƒua ne :

· laa ƒani nilo n baa veyiyasi (sida yianbonfuodiga) bi sida yianu

· ki baa veyiyasi bi sida ki tie oba kuli tagili

· bi niba kuli, yua pia bi kaa pia sida yianbonfuodiga o soama nni n pia yaa sanu ki baa mi guunma, mi buuma leni mi todima tie yenme

· bi niba kuli, yua pia bi kaa pia sida yianbonfuodiga o soama nni n pia yaa sanu ki kua u cogu ki go soani tie yenme

· yuakuli pia wan baa soani yaa tuonli ki moa leni veyiyasi leni sida.

Yin baa ƒoadi yaa sanbila ki soani li tuonli 
Lin lingi yaala

· ki teni bi taantieba n tia yaa buali n liebi leni veyiyasi leni sida, ki boe li boeli

· ki teni bi taantieba n baa a tuona yankuali ki moa leni veyiyasi leni sida.


Yaaba n baa soani li tuonli : cogibicanbaanba leni bi cogibila (bi tundi ke ban yaa pia bina 13 bi ki cie yeni).

Mi waagima : leeri 1

Ti tuonsoandiadi

· “Taa mani li jagili” tuonbiigima tili nannana, ke nannanli kuli pia mayedikaama

· Tigbandi leni biki

· “Taa mani li jagili sida po” titabinkaali.

Lan baa ƒoadi maama
1. Macilikaama (mn3)

· Yi yaa baa cili u cogu, yi baa kpa doagidi ki waani a cogibila ke piiga n cilie, o dayenli tie ban …ani yaa daali ƒanduna nni ki baa moa leni sida yianu. Yi baa fidi ki yedi ke “dinla, yaa niba n ye ƒanduna nni taani ki baa maadi veyiyasi leni sida maama, ki go waani ke li tie tilade ban soani a tuona ki pugini, ki sieni veyiyasi leni sida yadima. Yeni yaa po, ti baa taani leni ƒanduna cogibila, cogibicanbaanba leni yaaba kuli n tuuni ti cogidiedi nni ki soani tuonli”.

· Ki bogini bi taantieba cagacaga, cagili kuli nni niba 4 ki yaa caa niba 8

· Teni mani “Taa mani li jaligi” tuonbiigima tila cagili kuli

· Gandi mani mayedikaamaa boncianla, yaama n ƒua ne siiga :
· VIH (veyiyasi) leni sida teni ke yaa niba n ye ƒanduna dogi nni kuli ye fala nni

· VIH baa fidi ki puodi a, a yaa cuo yua pia sida yianbonfuodiga o soama nni nuu, ki nini bi ki wali wan nini bi ki wali naani, ki dini leni wan dini leni yaa tadiga, bi ki soani leni wan soani leni yaa kaalo (lakire)

· Yi yaa taani leni yaa niba n naaninni ke bi pia laafia, VIH kan fidi ki puodi yi ba

· Yi yaa taandi leni jayendo bi poyendo bebe VIH kan fidi ki puodi yi ba

· VIH (veyiyasi) baa fidi ki puodi yaa puoba n ki guuni biba ki cie yaa jaba n  ki guuni biba

· Yaa nipanba (jawaaba  jafanba) n taandi leni yaa jaba bi yaa puoba n kpeli ba, baa fidi ki cuo VIH tonmatonma

· Yaa niba n pia sida yianbonfuodiga bi soama nni yen yabi ki taandi leni bi puoba bi bi jaba boncianla

· Li ƒani yaa cogibila n pia sida yianbonfuodiga bi soama nni n baa u sanu ki yaa cogi leni bi cogibiliela

· Yaa canbaanba n pia sida yianbonfuodiga bi soama nni ki ƒani ki cogini

· Yi yaa laa ke nilo sengidi o lielo kelima o pia VIH, li ƒani yin da sagini yi …oabu lienni
· Yin baa teni cagili kuli yaa mayedikaama kan yaa taa leni li lieli.

2. Li boeli a cagibila nni (mn 25) 

· Yedi mani a caga yeni ke cagili kuli baa cili ki gandi o tidianlo, yua baa yaa taandi mi maama, ki ti yuandi ki togidi bu …oabu nni li cagili yeni niba n boeni yaala bi ƒmiali a cagiba kuli yaa ban taani (li cagicianli ).


Teni mani cagili kuli n diani o mayedikaama yaa fuudu n ye mi tuonbiigima tili tanpoli

· Li yaa puoli, a caga yeni nni, nilo kuli baa taa miniti yendo (mn 1) ki doagidi ki waani o cagili, o yaa po mi mayedikaama yeni n bua ki yedi yaala

· Li yaa puoli goga, cagili kuli baa boe, ki le ban baa lebidi mi tuonbiigima bualitaadi yeni maama :

· Bi niba kuli tuo be leni be mi mayedikaama yeni nni

· Be leni be yo ke li cagili niba ki tuo mi mayedikaama yeni nni ?

· Yi baa tieni be leni be yo ki fidi ki boe yi boeli majala ?
· tidianlo baa taantaani li boeli mayuciama, ki ti togidi li cagicianli.

3. Li cagicianli tuonli (mn 20)

· Yin goa ki taani a cagibila yeni kaanyendu, ki teni a tidianla n togidi majenjenmu nni, bi caga lebidima i bualitaadi yeni po

· Li lenli yaa ye, yin tieni boejenjenga a mayula yeni po. Li lenli yaa ki fuu mo, yin taantaani a mayula yinba yiba.

· Waani mani mayulaba yaa n cuubi leni ban …ani yaa daali ƒanduna nni ki baa moa leni sida :
· Veyiyasi leni sida tie yaa paka n nua ƒanduna kuli. Li ƒandunli nni, niba tudatuda n pia veyiyasi. Li tie cuani ke bi niba boncianla ye fala nni kelima bi pia bi diegu niba, bi danlinba, bi cogibila bi bi canbaanlieba yaaba n pia veyiyasi. Li yaa po, li nua tikule.
· Bi niba kuli, yaa pia leni yua ki pia veyiyasi, pia u sanu ki kua u cogu, ki baa mi todima o yeƒanma po, ki baa mi buuma, ki yaa ye, ki cogi ki ban jiini, ki go soani ki dagini o fidu n puni o maama. Tikuli baa fidi ki todi laa sani n gbie, ti yaa taa jagili ki go baa tin baa soani yaala ki moa leni veyiyasi leni sida.
· Ban …ani yaa daali ƒanduna nni ki baa moa leni sida, li binli 2007 leni 2008 majali tie”Taa mani li jagili”. Laa majali nua yuakule, ki taani leni gufenemanba, a nicaga, ti cogidiedi, ti diedi leni bi niba. Maama n baa teni tin koani ki paadi veyiyasi leni sida, bi niba n kua u cogu ki go yaa baadi mi todima, li tie tilade bi niba kuli, ban ye naani kuli, n soani ki go tuo ban tuni ba yaa tugili.
· Bi nipanba leni a nikpela kuli baa fidi ki soani.

4. Li titabinkaali “Taa mani li jagili sida po” (mn 15)

· Doagidi mani ki waani ke bi baa fidi ki ƒoadi yaa sanbila n ki wa ki moa leni veyiyasi leni sida, lan tie niyendiyendo, li nicagili kani leni ƒanduna nni.

Li titabinkaali “Taa mani li jagili sida po” tundi yantianaba yaa n baa teni tin kuani ti yula li muali nni.

· Doagidi mani ki waani li titabinkaali yeni cagimuuda, cagili kuli yantiali.
· Cili mani leni yaa cagili n tie li …iali “guuni mani yi yula”. Laa cagili bua yuakuli n yaa kubi o laafialo, ki go yaa ye leni wan bua yua. Li cicibanli tie ki guuni a yuli leni veyiyasi, ti jadi leni ti puodi yianpuodike leni ti tugiludikaadi. Li yaa po, li ƒani ƒan cuo ayuli ki da taani leni nilo bi ki guuni ayuli maama ke a yaa taani leni nilo a ba loagidi laa paka. Li ƒani ƒan tuodi ki taa yaa jaga n tie tiladi yuakuli po, nani ti nitoadi tienma a yaa baa sii mi soama.

· “Maadi mani veyiyasi leni sida maama” yaa kaani n ki wa nni, ki taani ku cogidiegu kani leni li nicagili nni. Laa yantiali n lingi yaala tie ki todi bi niba n baa i laabaali boncianla veyiyasi leni sida po, mi guunma po, mi buuma leni mi todima po, ki pugini mi sengima leni mi gagidiisienma po. Nannanli, yi baa fidi ki bogini taancianli ki tundi bi niba veyiyasi leni sida po, ki boe yaa boeli n liebi leni yaa paka leni yaa laabaali n ye laabaalitila nni. Yi go baa fidi ki teni bi niba n cua ki tieni teyatidi, bi ki bogini a titabinkaana konkuuro, bi ki soani a tisoankaana laabaalitidianla po.

· “Lebidi mani yi cogidiegu bi yi tuonli kaanu” tie tiladi yi cogidiegu bi yi tuonli kaanu n soani yaa tuona n baa teni bi niba n yaa baadi mi buuma leni yaa laabaali kuli n liebi leni veyiyasi leni sida. 

Li go tie ban moa leni mi sengima (a lanbonbiada), leni mi gagidisienma, maama ke cogibicanbaanba leni yaa cogibila n pia veyiyasi bi ki ye fala nni kelima bi kpiiba pia veyiyasi taayienu n yaa ƒani.

Li ƒani tin yaa pia li dandanli ti yema nni, ki da sengidi ki go gagidi ki siendi veyiyasi leni sida n pia yaa niba kpiiba.
· “Kuani mani yi yula yi nicagili yema nni”, tie ke bi bili a tuona boncianla ki baa todi yaa niba n pia veyiyasi leni sida bi a yiama kpiiba yaaba n ye fala nni. Nannanli, yi baa fidi ki soani yanbuama tuonli logitodieciandi nni, ki yaa buu a yiama bi deni, bi ki kua sida muali caga nni. Yi go baa fidi ki todi a kpienbila leni sida yiama bila yaaba n ye fala nni, bi cogu nni.

· “Mia mani ƒanduna todima” tie ki maadi leni politiki jagikaaba leni u dogu liiga yaaba ban tuo ki yaa todi leni yaa guunma n ƒani, ki yaa buu a yiama, ki todi a yiama kpiiba yaaba n ye fala nni, ki go moa leni mi sengima leni mi gagidi sienma. Bi taantieba n baa fidi ki soani yaa tuona tie, li taanli boginma bi a tisoankaana soanma, yaaba n ye politiki caga nni.
Li lenli yaa ye, yin paagi bi taantieba pala ban soani yaa tuonli n pia bi po ti …uadi. Teni mani ba ku tigbangu ban diani ku po bi yeli leni ban bua ki soani yaa tuonli.

Yedi mani ba ke yaa ƒmaali n kpendi yeni, yi baa teni ban waani li cogidieli nni bi tuonli n cuoni maama. Yi go baa fidi ki mia cogibilaba n diani ban taa yaa jagili li titabinkaali “Taa mani li jagili sida po”, ki yuandi ki joani li li cogidieli nni.
Mi ƒoadidiidima, li tuonli puoli

· Yaa ƒmaali n ƒua, ban …ani yaa daali ƒanduna nni ki baa moa leni sida yeni, yaaba n …ii bi jagili tili baa waani bi tuonli cenli.

· Li binli nni, yin yaa diidi li titabinkaali yeni, maama n baa goa ki tiadi bi taantieba, ke ki soani li tuonli tie yaala n moani, ban go bandi ban baa fidi ki taa yaa jaga veyiyasi leni sida guunma po.

Mi tuonbiigima tili : Taa mani li jagili
Mi mayedikaama : ................................................................................

................................................................................................................

Yin baa tieni yaala 

· Gandi mani o tidianlo yua baa yaa taani mi maama ki cagibiga nni, ki ti yuandi ki togidi li cagicianli yi boeli n baa maama

· Yi cagili nni, nilo kuli pia miniti yendo (mn1) ki baa waani mi mayedikaama yeni n bua ki yedi yaala

· Yin diidi ki bandi ke li cagili niba kuli maadi i bualitaadi lebidima maama, yaama n ye mi tuonbiigima tili po

· Yin taantaani li boeli mayula, maama ke yi cagili tidianlo n fidi ki diani a, ki ti togidi a li cagicianli
Buali
1. Bi niba kuli tuo be leni be yo, mi mayedikaama yeni nni ?

2. li cagili niba ki tuo be leni be yo, mi mayedikaama yeni nni ?

3. yi baa tieni be leni be yo ki fidi ki boe yi boeli majala.

Mi mayedikaama
Yin faami : Mi mayedikaama lebidima yaama n ye tiipo ne wangi yi ban baa fidi ki …ii yaa majala po ki tieni mi maniama boeli. Leni bi taantieba, yi baa fidi ki pugini mayedikaatoama leni nannantoana, ke li ƒua li cagili niba bina, bi banma n taa ki sedi naani leni yaala n pia bi po ti …uadi.

1. Veyiyasi leni sida teni ke yaa niba n ye ƒanduna dogi nni kuli ye fala nni.

N tuo. Niba miliyonba piinaa n ye ƒanduna nni ki pia sida yianbonfuodiga bi soama nni. Li binli 2007, yaa niba n kpe sida yianu nagini miliyonba 2,1, ke mi soabiigima waani ke yaa niba n didi bi pia sida yianbonfuodiga bi soama nni pundi miliyonba 2,5. Veyiyasi leni sida yadi ki koa i dogi kuli nni, ama dotiami nni yaa niba n pia la coali yabi.

2. Veyiyasi baa fidi ki puodi a, a yaa cua yuo pia sida yianbonfuodiga o soama nni nuu, ki nini bi ki wali wan nini bi ki wali naani, ki dini leni wan dini leni yaa tadiga, bi ki soani leni wan soani leni yaa kaalo (lakire)

Mii tuo. Veyiyasi baa fidi ki puodi, u gbanu …ima yaama n ƒua ne, mi niini yendo bi boncianla yaa taani leni yaba : mi soama, mi pun…ima, yaa …ima n …a ti puodi kani, bi binaa biima.

Ki yianbonfuodiga yeni n yabi ki tagi yaa sani ki puodi ye 4 :

· joa leni o pua yaa taani leni yaba ki kaa guuni biba

· Yaaba n muudi biba dorogi leni pienyendu

· Yaa soama n ki pia sida yianbonfuodiga yaa sii yaama yaa niinni n pia sida yianbonfuodiga bi, bi yaa taa mi buuma tiadi ki soani leni ti ki kaa ƒuudi ƒama bi ki ƒaani ki kpani yaa yianbonfuodi n ye ti po

· Binaa baa fidi ki puoni o biga sida yianbonfuodiga u tugu yogunu, ti madi yogunu bi mi ƒaanma yogunu.

Nilo n li baa fidi ki puoni o lielo sida yianbonfuodiga, ama yanga, nuano bi bonfuodo kan fidi ki puoni nilo sida yianbonfuodiga

3. Yi yaa taani leni yaa niba n naaninni ke bi pia laafia VIH kan fidi ki puodi yi ba

Mii tuo. Yaa niba n pia VIH (veyiyasi yeni), boncianla naaninni ke bi pia laafia. Li baa fidi ki tieni bina ke a kan le maalima ba yaama n wangi ke bi pia VIH (veyiyasi).

Bi baa fidi ki kan bandi ke bi pia sida yianbonfuodiga bi soama nni. Yi baa fidi ki le maalimaba ki yaa tama ke VIH yo, ki sua li tie yaa yianu n ki liebi leni la.

Lani n teni ke a kan fidi ki li diidi nilo ki yedi ke o pia VIH (veyiyasi).

4. yi yaa taandi leni jayendo bi poyendo bebe VIH kan puodi yi

Mii tuo. Li ƒua leni o joa bi o pua n den kubi oyuli maama ke bi daa tuogi biyaba, leni bi siiga yendo yaa ki conbi leni jatoa bi potoa ki kaa guuni o yuli, bi ki muu oba dorogi leni yaa piemi ke sida yianbonfuodiga taabi i po. Ki yaa taandi leni niyendo bebe kan fidi ki guuni yi leni VIH.

5. VIH (veyiyasi) baa fidi ki puodi yaa n ki guuni puoba ki cie jaba, n ki guuni bi yula

N tuo. Yaala n cuani la yabi :

· O pua tagima : bi puoba tagima nni, bi pia bi gbanu nni yaa kaani n ki wa ke sida yianbonfuodiga baa fidi ki kua. Ki pugini, sida yianbonfuodiga yabi boncianla mi pun…ima nni leni yaa …ima n …a ti puodi nni

· Mi taayema leni ku maasuagu : Ti maasuadi boncianla nni, bi puoba ki pia u sanu ki waani bi yantiali bi ki taa yaa jaga n liebi leni ti jadi bi ti puodi, ki ban buali ki yedi bi ciaba n guuni bi yula ki yuandi ki taani leni ba.

Yin faami : Bi puoba yaa ki pia bi yuceli ligi ke li tie bi jaba n baa yaa puuni ba, li baa fidi ki yaa paa bi po ban bandi yaa yogunu ke bi taani leni leni joa, leni ban baa taani leni yua.

Li yaa po n teni ke VIH baa fidi ki puodi. Li tie yaala n moani tin bandi, ke bi jaba leni bi puoba kuli pia bi lanbona ki baa teni, yaala n tie yaa jaga n taani ke a liebi leni ti jadi leni ti puodi. Lani n tie ban fidi ki loagidi ibilisi leni ti tugiludikaadi.

6. Yaa nipanba (jawaaba / jafanba) n taandi leni yaa jaba bi yaa puoba n kpeli ba, baa fidi ki cuo VIH (veyiyasi) tonmatonma.

N tuo. Yaaba n kpeli yogunuba yen taani leni yaa niba n ki wa, ki go pia yaa paalu n baa tieni ban bua yaala mi taanma nni ki cie bi nipanba. Li yaa sua ke bi nipanba yeni taandi leni yaaba n kpeli ba kelima bi bua i ligi, ban yi yaa kuloli telefoni poritabili yeni, bi ke bi bua ban taa ba leni ku biagu ki yaa gangi, bi kan fidi ki baa yaa paalu ke bi baa yedi ba ban guuni bi yula, ki tieni ti puntoadi ban nan yuandi ki taani leni yaba. Yeni yaa po, bi baa fidi ki cuo VIH tonmatonma.

7. Yaa niba n pia sida yianbonfuodiga bi soama nni yen yabi ki taandi leni bi puoba bi bi jaba boncianla.

Mii tuo. Li baa fidi ke yaa niba n pia sida yianbonfuodiga bi soama nni yeni ki cuo la mi taanma kani ka.

Nannanli, li baa fidi ke bi muu biba dorogi leni yaa piemi n bi pia sida yianbonfuodiga, ki lebidi bi ƒmiali nni. Baa li yaa sua ke bi cuo sida yianbonfuodiga yeni kelima baa guuni bi yula mi taanma yogunu, laa bua ki yedi ke bi taani leni niba boncianla ka. Baa mi conconma (mi buanma) yaa teni ke VIH puodima baa u paalu, yin bandi ke yi baa fidi ki cuo laa yianbonfuodiga yi yaa taani leni joa bi pua yenma ki kaa guuni yiyuli.

8. Li ƒani yaa cogibila n pia sida yianbonfuodiga bi soama nni n baa u sanu ki yaa cogi leni bi cogibiliela

N tuo. A cogibila kuli pia u sanu ki kua u cogu. Ki pugini, làa× ƒani ban deli ki …ani bi ki gagidi ki sieni yaa cogibila n pia sida yianbonfuodiga bi soama nni. VIH mo kan fidi ki puodi nilo kelima a cogibila taa ki ye daali kuli leni yaba ku cogidiegu nni.

9. Yaa canbaanba n pia sida yianbonfuodiga bi soama nni ki ƒani ki cogini

Mii tuo. Ki yaa pia sida yianbonfuodiga a soama nni kan teni ƒan tua “niyuogu”, bi yua ki ƒani ke bi niba kuli baa yaa diidi. Nani yianbuolitoe yeni, canbaanba boncianla yaaba n baa yaa buuma n ƒani baa fidi ki yaa baa ki cogini ƒama. Bi niba kuli pia u sanu ki baa li tuonli ke laa ƒua ke a pia bi ƒàa× pia sida yianbonfuodiga a soama nni.

10. Yi yaa laa ke nilo sengidi o lielo kelima o pia VIH (veyiyasi), li ƒani yin da sagini yi …oabu lienni

Mii tuo. Yi yaa ki tieni bi ki yedi liba, yi ƒminma baa yaa tie nani yi todi yua sengidi o lielo yeni. Yedi mani li daano lankani lankani ke wan suoni, ki nan doagidi ki waani o ke laa tuo wan yaa sengidi nilo kelima o pia sida yianbonfuodiga o soama nni. Yene ke yi baa todi ki wadi mi sengima leni mi gagidisienma.

